
PLOANIES SAN MARTIN Y LUNGIARÜ 
 
Ai 6, 7 y 8 de novëmber a Oies curs de trëi ores al de: introduziun a na forma 
vedla de oraziun cristiana “perié tl chît”  (www.ruhegebet.de) cun pater Cyrill 
Greiter OCist. Info y iscriziuns 338 13 00 787 (Renate P.) 
 
Por le iubilé de 70 agn KVW vëgnel tigní na festa a Weissenstein en sabeda ai 6 
d’otober cun na mëssa zelebrada da nosc Vësco. Düc é bel inviá da gní a tó pert. 
Dala Val Badia vá ia n bus che passa forapert ia dala Burcia dales 08.05. 
Prenotaziuns pro Iaco Clement  0471-839772 o 339 62 57 779  
 

SAN MARTIN 
 
Dilan dles ofertes por + Angel Ploner da: Ostaria Dasser; personal dla Ostaria 
Dasser; Giovanni dl Tistler y fioc Angel, Linda, Irmgard; familia Pire Graffonara;  
la so Loise cun families, fam. Berto Ploner, fam. Hubert Costabiei, Uniun di Ëi, 
 

LUNGIARÜ 
 
La Uniun di Seniors inviëia incö domënia, ai 2 de setëmber, a na spazirada sön 
Börz. I piun ia da Lungiarü cun la coriera dales 8.59. Ciarede do tl’ultima plata. 

                                          - - - - - - - - - - 
Sëra d’informaziun cun la Lebenshilfe y l’AEB-Arbeitskreis Eltern Behinderter“ sön 
les ofertes de tëmp lëde por porsones adultes cun bojëgns particolars, en jöbia, ai 
12/09, dales 20.00, ite da La Spona a Pidrô, por odëi ci bojëgns o idées nöies che 
al foss da pité ai atocá interessá y a sü geniturs. Düc é dër bel inviá. 
 
La Ciasa de Palsa "Ojöp Freinademetz" forma na gradatöra (de dorada de n ann) 
do ejams por na inciaria a tëmp determiné de n/a educadú/dëssa sozial/a  
(dla 7

a
 ter cualifica funzionala) cun chëstes condiziuns d'azés: 

- diplom de maturité y laurea de pröm livel por educadú profescional o diplom 
arjunt do na formaziun de trëi agn ecuivalënta aladô dl D.M. di 27.7.2000 o dl 
D.P.R. n. 689/1973; - zertificat de trilinguism B2 (ex livel B); I/les aspiranc/antes 
mëss dé dant tla domanda de ester desponibli/es por inciaries por n tëmp 
determiné (de dorada cörta) a tëmp plëgn. Les domandes sön cherta scëmpla pó 
gní desćiariades dala plata internet www.ciasadepalsa.it y mëss gní presentades 
te scretariat dla Ciasa de Palsa cun i documënc che alda lapró, cina les 12.00 di 
21.09.2018. D'atres informaziuns é da ciafé te secretariat 0474/52470. 
 
Assoziaziun Turistica:  
En dedolönesc, 04/09, dales 21.00 diashow tla Pizzeria Bar Fornata a Lungiarü. 
En vëndres, ai 07/09, dales 21.00 sëra folcloristica cun les Hedigex Gitschen söl 
paiun/da bur tëmp salf manifestaziuns a San Martin.  
En domënia, ai 09/09, dales 11.00 inant segra de munt d’Adagn a Lungiarü  
 

Döt le bun a chi che complësc i agn de setëmber 
 
a San Martin:  Paul Planatscher che nen complësc 81 ai 3 

 Fr. Felix Ploner che nen complësc 88 ai 5 

 Ida Rubatscher Erlacher che nen complësc 81 ai 10 

 Maria Grünfelder Flöss che nen complësc 89 ai 20 
 
a Lungiarü: Paul Clara che nen complësc 86 ai 6 

 Regina Daporta Mischi che nen complësc 93 ai 12 

 Albina Pezzei Mischi che nen complësc 83 ai 20 
 

                 Plata dles Ploanies  
                   San Martin y Lungiarü 

 

                                                         siur Iaco Ploner  333 48 32 765 - ploner.jakob@aruba.it 

                                        redaziun: anton.gasser@rolmail.net -  348 27 44 517 / 0474 523 194 
 

                                       02.09. – 09.09.18  nr. 40 
                                                                                      ultimo termo por comunicaziuns: jöbia dales 20.00 
 www.unitepastorala.org                                                                                                radio:  90,40 / 93,70                                                                                                                                                                                                                     

Vangele do Merch 7,1-8.14-15.21-23 
 

Ascutédeme düć y capide ći ch’i ves diji: 

Os trascurëis le comandamënt de Dî y ves tignis ales tradiziuns dla jënt. 

Nia ći che röia da defora ite tl chestian ne sciafia da le fà impur, 

mo ći che vëgn fora dl chestian, chël le fej impur. 

Deache da daìte fora, dal cör dla jënt fora, 

vëgnel les ries intenziuns:  

la prostituziun, l’arobè, le copè, 

l’adultêr, l’ingordia, la marizia,  

la perfidia, la deslianza, l’invidia, 

 la calunia, la superbia y la teciarìa. 

Dötes chëstes ries cosses vëgn  

da daìte fora y fej le chestian impur.     
Jon plü sot tl vangele da incö 
aldiunse Gejú che nes dij ci che é de bun y de stlet te nos. 
Le chestian é bun da fá tambëgn de bëgn co ince de mal.  
Al stá a mé ci cualités ch’i zidli y chi lasci crësce te me. 
Che le Pere me straverdes dales ries tentaziuns prëii pö ince tl Paternoster. 
Ince sc’i me prô da me tigní dalunc dai piciá che Gejú cunta sö 
mëssi dé pró che te mé él tres indô de stlec pinsiers y sentimënc che cöj sö. 
I pënsi y sinti gonot cosses de chëres ch’i me dodi,  
cosses, a chëres ch’i n’oress nia ponsé y ch’i n’oress nia sintí.  
I ó porvé da ti jí decuntra  
deache chisc pinsiers y chisc sentimënc m’intossiëia 
ince sc’ai ne sbroca spo nia fora te de stletes aziuns.  
Porchël ói perié che Chël Bel Dî descëdes te mé de bugn pinsiers 
y ch’al me dais ince la forza da m’astilé aladô.  
 

http://www.ciasadepalsa.it/
mailto:ploner.jakob@aruba.it
mailto:anton.gasser@rolmail.net
http://www.unitepastorala.org/

L’imparé é bun por la vita,  
porchël vaghedela,  
os mituns y mitans, 
cun ligrëza y coriosité, 
cun coraje y ardimënt, 
cun fortüna y sanité 
da pié ia indô a imparé 
y svilupé osc talënt. 
Idî ciares de os y de vignun 
sön üsc trus da scora  
cun süa benedisciun  
daite y defora. 
 

De cör les mius audanzes  
a düc chi che pëia ia y vá 
ala scolina, a scora y a studié  
da döta la comunité. 
 
 

I periun en chësc mëis 
do l’intenziun dl Papa  
por i jogn dl’Africa.  

 

I periun ch’al ti vëgnes daurí ti 
stac dl’Africa a düc i jogn y les 
jones le tru y les portes pormez 
al’educaziun y a posć de laur. 

        - - - - - - - - - 
I periun ince por le Papa instës  
che se proa cun cör sinzier y  
cun ardimënt da condüje la Dlijia 
tl Spirit dl vangele, mo che ne 
ciafa nia le sostëgn da düc. 

02.09.18 

Domënia di Agnui Custodi 

 9.00 Corona 

9.30 Gran Mëssa en onur di Agnui Custodi  

  y benedisciun dl tëmp  
 

 7.55 Corona 

8.15 Gran Mëssa en onur di Agnui Custodi 
  y benedisciun dl tëmp 

 15.00 Corona tla capela de S. Ujöp Fr.  

03.09.18 

Lönesc   Gregöre le Gran, Sofia 

  
 

  

  
 

04.09.18  

Dedolönesc 

Irmgard, Rosalia, Iris,  

 19.30 Mëssa  
  2

a
 de sopoltöra de Angel Ploner 

  + + Paul y Frida Vantsch 

  

  
 

05.09.18  

Dedemesaledema 

Tarejia da Calcuta, Rosvita 

 SCOMENCIAMËNT DL ANN DE SCORA 

 8.00 Mëssa en onur dl Spirit Sant 
  do intenziun 
  por les Animes 

  SCOMENCIAMËNT DL ANN DE SCORA 

 10.00 Mëssa en onur dl Spirit Sant 
  en onur de Sant Antone 
  por fam. Albert Dapoz 

06.09.18 

Jöbia 

Zacaria, Consolata 

7.30 Mëssa  
  + Maria Fiung Rives (dl KVW) 
  + Ronald Flöss 

  Corona por vocaziuns  

  

07.09.18 

Pröm vëndres 

Zelestin, Regina 

      Comuniun ai amará 

19.00  Mëssa en onur dl Cör de Gejú 
  por fam. Pio Baldissera 
  por fam. Teresa Pedevilla 

dedô Adoraziun chîta y confesciuns 

 7.00 Adoraziun y confesciuns  

 7.30 Mëssa  
  + + Fonjo y Catarina Castlunger 
  + Pire Nagler, Feur 

    Comuniun ai amará 

08.09.18 

Sabeda 

Nadé de Santa Maria 

(Santa Maria de setëmber) 

 15.30 Mëssa tla Ciasa de Palsa 

18.30  Mëssa prefestia – Picia Santa Maria 
  3

a
 de sopoltöra de Angel Ploner 

  por les families de Herbert Videsott, Cir 
 

 15.00 Preparaziun al bato a La Val 
 # 

 20.00 Mëssa prefestia – Picia Santa Maria 
  por i nüc Artur Clara y Verena  
  por les families da Brocia 

09.09.18 

 9.00 Corona por le defunt Angel Ploner 

9.30 Gran Mëssa  

  y benedisciun dl tëmp  
  + Angel Ploner (dla Uniun)   
  por les families Frenner, Lovara 

 7.55 Corona 

8.15 Gran Mëssa en onur di Agnui Custodi 
  y benedisciun dl tëmp 

 14.00 Bato de Victoria Mischi 

 15.00 Corona tla capela de S. Ujöp Fr.  

 


